VENDIM
Nr. 23, daté 25.4.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zacaj kryetare;
Marsida Xhaferllari anétare;
Elsa Toska anétare;
Sonila Bejtja anétare;
Sandér Beci anétat;
Ilir Toska anétar;
Genti Ibrahimi anétat;
Marjana Semini anétare;
Fiona Papajorgji anétare,

me sekretare Belma Lleshi, né datén 25.4.2023 mori né shqyrtim né seancé plenare mbi bazé té
dokumenteve ¢éshtjen me nr. 9 (K) 2022, qé u pérket:

KERKUES: Kujtim Doku

SUBJEKTE TE INTERESUARA:

Instituti i Sigurimeve Shogérore,

Drejtoria Rajonale e Sigurimeve Shogérore

OBJEKTTI: Shfuqgizimi i vendimeve nr. 5596, daté 21.5.2013, t€¢ Gijykatés s¢ Rrethit Gjyqésor
Tirané; nr. 1842, daté 9.9.2015, té¢ Gjykatés Administrative té Apelit; nr. 00-2022-1625, daté
14.7.2022, té Kolegjit Administrativ t€ Gjykatés sé Larté, si t€ papajtueshme me Kushtetutén e
Republikés sé Shqipérisé.

BAZA LIGJORE: Nenet 42, 131, pika 1, shkronja “f” dhe 134, pika 1, shkronja “i’, té
Kushtetutés sé Republikés sé Shqipérisé; ligji nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té€ ndryshuar (4gi nr. 8577/ 2000).

GJYKATA KUSHTETUESE,

pasi dégjoi relatoren e ¢éshtjes Fiona Papajorgji, mori né shqyrtim pretendimet me shkrim té
kérkuesit, 1 cili ka kérkuar pranimin e kérkesés, konstatoi mungesén e parashtrimeve té subjekteve té
interesuara, Drejtorisé Rajonale t€ Sigurimeve Shogérore (DRSSH) dhe Institutit té Sigurimeve
Shogérore (ISSH), si dhe diskutoi ¢éshtjen né térési,

VEREN:

I
Rrethanat e ¢éshtjes

1. Kérkuesi Kujtim Doku ka shérbyer si oficer aktiv né strukturat e Forcave té Armatosura nga
data 1.1.1971 deri né datén 1.10.1993. Me urdhrin nr. 2574, daté 18.10.1993 té ministrit t& Mbrojtjes,
kérkuesi, né detyrén komandant regjimenti k/tank prané Repartit Ushtarak nr. 2112 Fushé-Krujé,
éshté nxjerré né rezervé me gradén “N/Kolonel” dhe éshté trajtuar me pagesé kalimtare pér
periudhén nga 18.10.1993 deri 18.10.1995, bazuar né nenin 16 t€ ligjit nr. 7496, daté 3.7.1991, “Pér
statusin e ushtarakut t€ Forcave t€ Armatosura t€ Republikés sé Shqipérisé” (ligi nr. 7496/ 1991) dhe



VKM-né nr. 225, daté 29.5.1992, “Pér trajtimin financiar t€ ushtarakéve qé dalin né lirim nga zbatimi
1 reformés né strukturat e Forcave t€ Armatosura”. Atij i jané njohur vjetérsi shérbimi si ushtarak i
shérbimit aktiv té pérhershém 22 vjet e 9 muaj dhe pagé referuese e llogaritur pér funksionin organik
qé€ ka pasur né momentin e shképutjes s¢ marrédhénies sé punés né masén 18.306 leké. Nga data
18.10.1995 deri né datén 31.12.1998 pagesa kalimtare i éshté ndérpreré.

2. Prej datés 1.1.1999 kérkuesi éshté trajtuar me pension té parakohshém pér vijetérsi shérbimi né
bazé t€ vendimit pér caktim pensioni nr. 173, daté 5.6.2000, sipas nenit 11 té ligjit nr. 8087, daté
13.3.1996, “Pér sigurimin shoqéror suplementar t€ ushtarakut té Forcave té€ Armatosura té
Republikés sé Shqipérisé, té ushtarakéve té Ministrisé s¢ Rendit Publik dhe té Shérbimit Informativ
t€ Shtetit” (lgi nr. 8087/1996), i ndryshuar me ligjin nr. 8521, daté 30.7.1999. Masa ¢ pensionit t&
parakohshém né kété daté rezulton té jeté caktuar dhe paguar né shumén 8.000 leké.

3. Né datén 14.5.2004 ka hyré né fuqi ligji nr. 9210, daté 23.3.2004, “Pér statusin e ushtarakut té
Forcave té Armatosura t€ Republikés sé Shqipérisé” (lgi nr. 9210/2004), i cili né nenin 35
parashikonte té drejtén pér pension té parakohshém pér oficerét, nénoficerét dhe ushtarét me
pagesé/profesionisté me vjetérsi shérbimi 15 vjet pér burrat dhe 12 vjet pér graté né masén 50 pér
qind té pagés mujore deri né ploté€simin e kushteve pér pérfitimin e pensionit té pleqérisé. Né vijim
éshté miratuar ligji nr. 9418, daté 20.5.2005, “Pér sigurimin shoqéror suplementar té ushtarakéve té
Forcave t€ Armatosura t€ Republikés sé Shqipérisé” (fgi nr. 9418/2005), i cili éshté ndryshuar me
ligjin nr. 9481, daté 16.2.2006. Ky i fundit éshté kundérshtuar né Gjykatén Kushtetuese (Gpykata), e
cila, me vendimin nr. 9, daté 26.2.2007, ka vendosur shfuqizimin e neneve 1, 7, shkronjat “a” dhe
“b” e 9 té tij.

4. N¢é zbatim t€ vendimit t€ Gjykatés éshté miratuar ligji nr. 10142, daté 15.5.2009, “Pér sigurimin
shogéror suplementar t€ ushtarakéve té Forcave t€ Armatosura t€ RSH-sé” (ligii nr. 10142/2009), i
cili parashikonte se pensioni i parakohshém pér personat qé plotésojné kushtet e pérfitimit, éshté 50
pér gind e pagés mesatare referuese mujore. Pér ¢do vit tjetér t€ vjetérsisé né shérbim, sipas
pércaktimit, masa e pensionit shtohej me 2 pér gind t€ pagés mesatare referuese. Masa e pensionit té
parakohshém, e llogaritur sipas pikés 1 t€ kétij neni, né gastin qé lind e drejta pér pérfitim: a) pér
personat qé nuk kané paguar kontribute suplementare, nuk mund té jet¢ mé e madhe se dyfishi i
pensionit bazé, té pércaktuar nga Késhilli i Ministrave, né pérputhje me ligjiin nr. 7703, daté
11.5.1993, “Pér sigurimet shogérore né Republikén e Shqgipérisé”, t€ ndryshuar (ligi nr. 7703/1993); b) pér
personat qé kané paguar kontribute suplementare, nuk mund té jet¢ mé e madhe se dyfishi i
pensionit bazg, t€ pércaktuar nga Késhilli i Ministrave, né pérputhje me ligjin nr. 7703/1993, shtuar
me 2 pér qind té pagés mesatare referuese, pér ¢do vit sigurimi suplementar. Né kété rast, shuma e
pensionit mujor té parakohshém nuk mund té jet¢é mé e madhe se dyfishi i pensionit bazé té
pleqérisé, plus 20 pér gind té pagés referuese té muajit t€ fundit té punés (neni 14, pikat 1 dhe 2).

5. Gjithashtu, ky ligj parashikonte se dispozitat e ligieve nr. 8087/1996 dhe nr. 8661, daté
18.9.2000, “Pér sigurimin suplementar té punonjésve t€ Policisé sé Shtetit” (/gi nr. 8661/2000)
zbatohen deri né datén e hyrjes né fuqi t€ kétij ligji. Pensionet e parakohshme pér vjetérsi shérbimi
dhe pensionet suplementare, té caktuara né pérputhje me ligjet nr. 8087/1996 dhe nr. 8661,/2000, si
dhe ato té caktuara me vendime té gjykatave, pavarésisht nga mosha e vjetérsia né puné, né ¢astin e
fillimit té sé drejtés, do té rillogariten. Rillogaritja béhet sipas rregullave t€ pércaktuara né kété ligj
dhe né bazé té pagave referuese, né castin q€ i ka lindur e drejta pér pérfitim. Mbi kété masé
pérfitimi té rivlerésuar zbatohen koeficientet e rritjes ose té€ indeksimit té pensionit, sipas vendimeve
té vecanta té Késhillit t¢ Ministrave, nga casti 1 lindjes sé té drejtés deri né datén e hyrjes né fuqi té
kétij ligji. Masa e pensionit, e rivlerésuar si mé lart, né datén e hyrjes né fuqi té kétij ligji, vlerésohet si
shumé pérfundimtare e pensionit té parakohshém pér vjetérsi shérbimi ose e pensionit suplementar
(neni 29, pika 1).



6. Ligji nr. 10142/2009 éshté kundérshtuar né Gjykaté, e cila, me vendimin nr. 33, daté 24.6.2010,
ka vendosur shfuqizimin e pikés 2 t€ nenit 14, si dhe té nenit 27 té kétij ligji. Né vijim, Késhilli i
Ministrave ka nxjerré aktin normativ nr. 5, daté 10.11.2010, 1 cili éshté miratuar me ligjin nr. 10367,
daté 23.12.2010, “Pér miratimin e aktit normativ, me fuqiné e ligjit, nr. 5, daté 10.11.2010, té
Késhillit t¢ Ministrave, ‘Pér disa ndryshime dhe shtesa né ligjiin nr. 10142/2009””. Sipas kédj akt
normativ, pikat 1 dhe 2 té nenit 14 jané ndryshuar duke parashikuar se pensioni i parakohshém, pér
personat qé plotésojné kushtet e pérfitimit, éshté 1.5 pér qind e pagés mesatare referuese mujore
neto, pér ¢do vit shérbimi (pzka 7). Né ¢do rast, masa e pensionit té€ parakohshém nuk mund té jeté
mé e ulét se pensioni bazé, i pércaktuar nga Késhilli i Ministrave, né pérputhje me ligjin nr.
7703/1993 (pika 2). Akti normativ dhe ligji miratues pérkatés i jané nénshtruar sérish kontrollit
kushtetues nga Gijykata, e cila, me vendimin nr. 2, daté 18.2.2013, ka vendosur rrézimin e kérkesés.

7. Pér sa i pérket kérkuesit, bazuar né nenin 29 t€ ligjit nr. 10142/2009, DRSSH-ja, Tirané ka
rillogaritur masén e pensionit t€ parakohshém pér vjetérsi shérbimi, duke i njohur atij si masé
pérfundimtare nga data 1.7.2009 pensionin e parakohshém né shumén 10.576 leké.

8. Kérkuesi ka pretenduar se llogaritja e pensionit ishte béré né ményré té gabuar, arsye pér té
cilén i éshté drejtuar gjykatés me padi me objekt detyrimin e DRSSH-sé, Tirané té vendosé dhe
paguajé masén e pensionit té parakohshém pér vjetérsi shérbimi né pérputhje me nenin 11 té ligjit
nr. 8087/1996, duke e rritur dhe indeksuar até nga data 1.1.1999 deri né plotésimin e kushteve pér
pension pleqérie; detyrimin e DRSSH-s€, Tirané té paguajé diferencat e krijuara midis masés sé
pensionit sipas ligjit nr. 8087/1996 dhe pensionit té paguar nga data 1.1.1999 e né vijim deri né
plotésimin e kushteve pér pension pleqérie; detyrimin e DRSSH-sé, Tirané té paguajé kamatévonesat
pér shumén e diferencave qé rezultojné nga data 1.1.1999 e né vijim; detyrimin e DRSSH-sé, Tirané
pér té shpérblyer humbjen pasurore nga ulja e pensionit té parakohshém pér vjetérsi shérbimi, duke
kthyer (paguar) begatimin pa shkak té ligjshém té kérkuesit né€ vlerén e masés sé diferencés sé vlerés
midis pensionit sipas ligjit dhe pensionit té paguar nga data 1.1.1999 deri né marrjen e vendimit.

9. Me vendimin nr. 5596, daté 21.5.2013, Gjykata e Rrethit Gjyqésor Tirané ka vendosur:
“Pranimin pjesérisht 1¢ kérkesépadisé. Detyrimin e 1¢ paditurit Drejtoria Rajonale e Sigurimeve Shogérore Tirané té
pagnajé paditésit Kujtim Doku diferencat e papaguara t¢ pensionit ¢ parakobshém pér vjetérsi shérbimi prej datés
1.1.1999 deri né datén 30.6.2009 né masén 818.370 (tetéqind e tetémbédlyjeté mijé e treqind e shtatédbjeté) leké.
Rrézimin e kérkesépadisé pér pjesén tetér si 1¢ pabazunar né prova dhe né ligl”. Kjo gjykaté ka arsyetuar se
bazuar edhe né aktin e ekspertit kontabél, kérkuesi duhet té trajtohej me pension té parakohshém né
masén 13,169 leké dhe jo 8,000 leké pér periudhén nga 1.1.1999 deri 30.6.2009. Me ligjin nr.
10142/2009, i cili ka hytré né fugi né datén 1.7.2009, pensioni do té llogaritej sipas dispozitave té kétij
ligji, t€ cilat ndryshojné nga ligji nr. 8087/1996, i ndryshuar me ligjin nr. 8521/1999. Kundér kétij
vendimi kané ushtruar ankim palét ndérgjyqése.

10. Me vendimin nr. 1632, daté 23.4.2014, Gjykata e Apelit Tirané ka vendosur: “Shpalljen e
moskompetences lendore t¢ Gpykatés s¢ Apelit Tirané. Dérgimin e akteve pér shqyrtim Gpykatés Administrative 1
Apelit.”.

11. Gjykata Administrative e Apelit, me vendimin nr. 1842, daté 9.9.2015, ka vendosur:
“Ndryshimin e vendimit nr. 5596 daté 21.5.2013, t¢ Gjykatés sé Rrethit Gjygésor Tirané. Pranimin e pjesshém té
padisé. Detyrimin e t¢ paditurit DRSSH-s¢, Tirané i paguajé paditésit Kujtim Doku shumén prej 597.477
(peséqind e néntédhjeté e shtaté mijé e katérgind e shtatédbjeté e shtaté) leké, si diferenca té paguara 1¢ pensionit té
parakohshém pér vjetérsi shérbimi pér perindbén 1.1.1999—30.6.2009. Rrézimin e kérkesépadisé pér pjesén tietér.”.
Gjykata e apelit ka arsyetuar se né bazé té shpjegimeve té ekspertit kontabél, pérfshiré aplikimin e
rritjeve té€ pérvitshme té pazbatuar mbi diferencén nga momenti i caktimit té pleqérisé, shuma e
pensionit éshté né masén 12,082 leké né muaj. Ndérsa né lidhje me pretendimin e kérkuesit pér



moszbatimin e ligjit nr. 10142/2009, kjo gjykaté ka arsyetuar né té njéjtén linjé me vendimin e
Gjykatés sé Rrethit Gjyqgésor Tirané. Kundér kétij vendimi kané paraqgitur rekurs palét ndérgjyqése.

12. Me vendimin nr. 00-2022-1625, daté 14.7.2022, Kolegji Administrativ i Gjykatés sé Larté ka
vendosur: “Mospranimin e rekursit ¢ paraqitur nga pala e paditur Drejtoria Rajonale té Signrimeve Shogérore dhe
pala paditése Kujtim Doku, kundér vendimit nr. 1842, daté 9.9.2015, t¢ Gjykatés Administrative & Apelit.”. Ky
kolegj, pa i hyré analizés ligjore té shkaqeve té rekursit t€ paraqitur nga palét, ka vlerésuar se ndodhej
para kushteve ligjore qé pércaktojné kufirin monetar, té parashikuar nga neni 56, shkronja “¢”, té
ligjit nr. 49/2012, daté 3.5.2012, “Pér gjykatat administrative dhe gjykimin e mosmatréveshjeve
administrative”, t€ ndryshuar, sipas té cilit nuk lejohet rekurs ndaj vendimeve pérfundimtare té
Gjykatés Administrative té¢ Apelit pér mosmarréveshjet qé lidhen me mbrojtjen e té drejtave, lirive
dhe interesave kushtetues dhe ligjoré, qé rrjedhin nga sigurimet shogérore dhe shéndetésore, ndihma
ekonomike dhe pagesa e aftésisé sé kufizuar, me vleré mé té€ voggél se dyzetfishi i pagés minimale, né
shkallé vendi. Né kohén e ushtrimit té rekursit, dyzetfishi i pagés minimale ishte né vleré mé té larté
se vlera e objektit t€ mosmarréveshjes objekt gjykimi, pér rrjedhojé vendimi i Gijykatés
Administrative té€ Apelit €shté i paankimueshém né Gjykatén e Larté.

13. Né datén 11.11.2022 kérkuesi 1 éshté drejtuar Gjykatés me ankim kushtetues individual, duke
kérkuar shfuqizimin e vendimeve sipas objektit. Kolegji i Gjykatés né datén 17.1.2023 ka vendosur
kalimin e késaj ¢éshtjeje pér shqyrtim né seancé plenare mbi bazé té dokumenteve.

11
Pretendimet né Gjykatén Kushtetuese

14. Kérkuesi, né ményré té pérmbledhur, ka pretenduar se vendimet gjyqésore té€ kundérshtuara i
kané cenuar té drejtén pér njé proces té rregullt, né drejtim té:

14.1. Parimit 1¢ hierarkisé s¢ akteve normative, pasi akti normativ nr. 5, daté 10.11.2010, 1 cili éshté
miratuar me shumicé t€ thjeshté¢ dhe proceduré té pérshpejtuar me ligjin nr. 10367/2010, ka
zvogéluar masén e pensionit t€ parakohshém té pércaktuar me ligjin nr. 9210/2004, njé ligj i
miratuar me shumicé té cilésuar. Pavarésisht kétij fakti, Gjykata e Rrethit Gjygésor Tirané dhe
Gjykata Administrative e Apelit nuk kané pranuar kérkesén e kérkuesit pér t'u trajtuar me masén e
pensionit sipas ligjit nr. 9210/2004, por kané zvogéluar masén e pensionit nga 25.564 leké né 10.537
leké.

14.2. Parimit & sigurisé juridike dbe 1¢ drejtave # fituara, pasi e drejta pér pension té parakohshém pér
vijetérsi shérbimi éshté njé e drejté qé kérkuesi e ka fituar me ligjin nr. 7496/1991, e konfirmuar me
ligjin nr. 9210/2004, qé nga data ¢ lindjes sé késaj t¢ drejte deri né plotésimin e kushteve pér
pérfitimin e pensionit t€ pleqérisé. Ligji nr. 10142/2009 nuk mund t€ cenonte dhe ndryshonte masén
e pérfitimit dhe llogaritjen e pensionit duke e zvogéluar até. Pér rrjedhojé, éshté cenuar edhe parimi i
pritshmérive té ligishme. Vendimet e Gjykatés sé Rrethit Gjyqésor Tirané dhe Gjykatés
Administrative té€ Apelit, t€ cilat e kufizojné kété té drejté deri né datén 30.6.2009 dhe pranojné
rillogaritjen e pensionit me uljen e tij, kané cenuar kété parim. Edhe vendimi 1 Gjykatés sé Larté
objekt kundérshtimi cenon té drejtén pér pérfitimin e ploté té sé¢ drejtés s€ pensionit té parakohshém
né pérputhje me ligjet nr. 7496/1991, nr. 8087/1996, nr. 9210/2004 dhe ntr. 9418/2005 deti né
datén 13.2.2016 kur kérkuesi ka plotésuar kushtet pér pension pleqgérie. Pavarésisht se masa e
pensionit té pérfituar i garantohej “deri né plotésimin e kushteve pér pension pleqérie”, té dyja
gjykatat mé t€ uléta e kané pranuar kété masé deri né momentin e hyrjes né fuqi té ligjit nr.
10142/2009. Vendimet objekt kundérshtimi jané né kundérshtim me vendimet e Gjykatés nr.
9/2007, nt. 33/2010 dhe nr. 2/2013.



14.3. 8¢ drejtés s¢ ankimit né njé gjykaté mé 1 larté dhe sé drejtés sé aksesit, pasi Kolegji Administrativ i
Gjykatés sé Larté duhet té zbatonte vendimin unifikues t€ Kolegjeve té Bashkuara té késaj gjykate nr.
3, daté 6.12.2013, sipas té cilit kufizimi i s€ drejtés sé ankimit nuk mund té shtrihet ndaj ankimeve té
ushtruara para hytjes né fuqi té ligjit nr. 49/2012. Megjithaté, Kolegji Administrativ né vendimin
objekt kundérshtimi i éshté referuar kufizimit té€ nenit 56 té ligjit nr. 49/2012 pér moslejimin e
ushtrimit t€ s€ drejtés sé rekursit pér mosmarréveshjet qé jané me vleré mé té€ vogél se dyzetfishi i
pagés minimale. Nése gjykatat e shkallés sé paré dhe apelit do té vlerésonin shumén q¢ DRSSH-ja,
Tirané i detyrohej kérkuesit edhe pér periudhén nga 30.6.2009 deri 13.2.2016 (kohé kur ai ka
plotésuar kushtet e daljes né pension), ajo do té ishte né vlerén 1,466,666 leké, pra mé e larté se
kufiri ligjor 1 pércaktuar né ligj.

14.4. Parimit t¢ ndalimit 1 fugisé prapavepruese, vendimi nr. 33/2010 i Gijykatés njeh fuqiné
prapavepruese té rillogaritjes vetém né rast se ajo rrit masén e pérfitimit t€ pensionit té
parakohshém. Rillogaritja e parashikuar nga ligji nr. 10142/2009 nuk mund t€ béhet jashté kontekstit
t€¢ vendimit nr. 33/2010 t€ Gijykatés, por vetém nése ndryshon pozitivisht situatén e pérfituesve.
Edhe vendimi nr. 2/2013 i Gjykatés éshté né linjé me vendimin nr. 33/2010 t€ saj.

14.5. Parimit t¢ gjykatés sé caktuar me ligj, pasi padia éshté regjistruar né Gjykatén e Rrethit Gjyqésor
Tirané né datén 30.7.2010, kur nuk kishte hyré né fuqi ende ligji nr. 49/2012 dhe kompetente pér té
gjykuar ¢éshtjen e tij nuk duhet t€ ishte gjykata administrative.

14.6. S¢ drejtés pér t'u giykuar brenda njé afati 1€ arsyeshém, pasi kérkesépadia éshté regjistruar né
Gjykatén e Rrethit Gjyqésor Tirané né datén 30.7.2010, ndérsa vendimi i shqyrtimit té ¢éshtjes éshté
1 datés 21.5.2013, pra pas 2 vijeté€sh, 8 muajsh dhe 22 ditésh. Gjykimi né gjykatén e apelit ka zgjatur
nga data 5.6.2013, kur éshté paraqitur ankimi, deri né datén 9.9.2015, né tejkalim t€ afatit 30-ditor té
parashikuar né nenin 48 t€ ligjit nr. 49/2012. Edhe né Gjykatén e Larté gjykimi ka zgjatur mé tepér
se 7 vjet, nga data 5.10.2015 deri né datén 14.7.2022.

15. Subjektet ¢ interesuara, DRSSH-ja dhe ISSH-ja, ndonése jané njoftuar rregullisht, nuk
kané paraqitur prapésime me shkrim.

111
Vlerésimi i Gjykatés Kushtetuese

A. Pér legjitimimin e kérkuesit

16. Céshtja e legjitimimit (locus standi) Eshté njé ndér aspektet kryesore qé lidhet me inicimin e njé
procesi kushtetues. Sipas neneve 131, pika 1, shkronja “f” dhe 134, pika 1, shkronja “i” dhe pika 2,
t€¢ Kushtetutés, si dhe nenit 71 té ligjit nr. 8577/2000, ¢do individ, person fizik ose juridik, subjekt i
sé¢ drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqésor qé cenon té drejtat dhe lirité
themelore té garantuara né Kushtetuté. Ankimi kushtetues individual, né ¢do rast, duhet té plotésojé
kriteret e nenit 71/a té ligjit nr. 8577/2000, gé lidhen me shterimin e mjeteve juridike efektive, afatin
e paraqitjes sé kérkesés, pasojat negative té pésuara né ményré té drejtpérdrejté e reale, mundésiné
pér rivendosjen e sé drejtés sé shkelur, si dhe rregullimet e veganta ligjore té€ shqyrtimit paraprak té
kérkesés.

17. Gjykata véren se kérkuesi legjitimohet ratione personae, né kuptim té neneve 131, pika 1,
shkronja “f” dhe 134, pika 1, shkronja “1”, t&¢ Kushtetutés, pasi ka qené palé né procesin gjyqésor pér
té cilin jané marré vendimet objekt kundérshtimi, si dhe éshté bartés i t€ drejtave dhe lirive
themelore té€ njohura nga Kushtetuta.

18. Pér sa i takon shterimit t¢ myeteve juridike efektive, Gjykata né praktikén e saj ka pranuar se né
kuptim t€ nenit 131, pika 1, shkronja “f”, té¢ Kushtetutés, ankuesi duhet té shfrytézojé né shkallét e



sistemit gjyqésor t€ gjitha mjetet e lejueshme dhe mundésité procedurale pér vendosjen né vend té té
drejtave té pretenduara té€ shkelura. Mjetet ligjore shterojné kur, né varési t€ rrethanave té ¢éshtjes,
rregullat procedurale nuk parashikojné mjete té tjera ankimi (shih vendimet nr. 10, daté 4.3.2021; nr. 56,
daté 25.7.2017; nr. 56, daté 21.7.2015, t¢ Gjykatés Kushtetuese).

19. Pér sa i takon pretendimit pér cenimin e standardit té gjykimit brenda njé afati
té arsyeshém, né jurisprudencén e saj, né referim té ndryshimeve ligjore té béra né nenet 399/1 e
vijuese t€ Kodit té€ Procedurés Civile (KPC), Gjykata ka vlerésuar se, si rregull, individi duhet t'u
drejtohet gjykatave té zakonshme né pérputhje me parashikimet e KPC-sé dhe vetém pasi té keté
shteruar garancité e mbrojtjes g€ 1 ofrohen nga juridiksioni i zakonshém gjyqgésor, ai mund té véré né
lévizje gjykimin kushtetues (shib vendimin nr. 3, daté 11.2.2021, & Gjykatés Kushtetuese).

20. Né rastin konkret, Gjykata véren se kéto mjete té reja procedurale kané hyré né fugi né datén
5.11.2017, pra ndérkohé qé gjykimi né gjykatat e juridiksionit té zakonshém ishte ende né proces.
Nga materialet e ¢éshtjes nuk rezulton qé kérkuesi t'i keté shfrytézuar kéto mjete ligjore, por e ka
parashtruar pretendimin drejtpérdrejt pérpara Gjykatés. Prandaj né lidhje me kété pretendim ai nuk i
ka shteruar mjetet ligjore efektive pérpara se té vinte né lévizje kété gjykim kushtetues. Ndérsa né
lidhje me pretendimet e tjera, né kushtet kur nuk ka mjet tjetér ankimi kundér vendimit t€ Gjykatés
s¢ Larté, Gjykata ¢mon se kérkuesi 1 ka shteruar mjetet e ankimit né dispozicion, né kuptim té nenit
131, pika 1, shkronja “f”, té¢ Kushtetutés.

21. Pér sa i pérket legjitimimit ratione temporis, neni 71/a, pika 1, shkronja “b”, i ligjit nr.
8577/2000 ka parashikuar afatin ligjor 4-mujor nga konstatimi i cenimit pér paragitjen e ankimit
kushtetues individual. Né rastin konkret, procesi gjyqésor ka pérfunduar me vendimin e datés
14.7.2022, ndérsa ankimi kushtetues éshté paragitur né Gjykaté né datén 11.11.2022. Pér rrjedhojé,
Gjykata vleréson se kérkuesi legjitimohet ratione temporis, pasi e ka paraqitur ankimin kushtetues
brenda afatit 4 — mujor té parashikuar nga dispozita e sipércituar.

22. Né drejtim t€é legjitimimit ratione materiae, Gjykata ka theksuar se sipas nenit 131, pika 1,
shkronja “f’, t&¢ Kushtetutés, si dhe nenit 71/a t€ ligjit nr. 8577/2000, kontrolli kushtetues ndaj
vendimeve gjyqésore éshté 1 kufizuar né funksion té mbrojtjes sé té drejtave dhe lirive themelore té
garantuara né Kushtetuté, kur pasojat negative jané té drejtpérdrejta dhe reale pér kérkuesin dhe kur
shqyrtimi kushtetues i ¢éshtjes mund té rivendosé t€ drejtén kushtetuese té shkelur. Né ¢éshtjen
konkrete, Gjykata véren se pretendimet e kérkuesit pér cenimin e parimit té hierarkisé sé akteve
normative, t€ parimit té sigurisé juridike dhe té té drejtave té fituara, si dhe té€ parimit té ndalimit té
fuqisé prapavepruese né thelb kané té béjné me parimin e sigurisé€ juridike né drejtim té garantimit té
s¢ drejtés pér pension té parakohshém. Prandaj, pavarésisht ményrés se si jané parashtruar né
kérkesé kéto pretendime, duke iu referuar pérmbajtjes sé tyre, Gjykata vleréson se ato duhen trajtuar
né kéndvéshtrim té sé drejtés sé ankimit né njé gjykaté mé té larté té lidhur me té drejtén e aksesit
dhe standardin e arsyetimit t€ vendimit, si dhe parimeve té sigurisé juridike dhe gjykimit nga njé
gjykaté e caktuar me ligj.

B. Peér themelin e pretendimeve

B.1. Pér cenimin e sé drejtés sé ankimit né njé gjykaté mé té larté té lidhur me té drejtén e aksesit dhe standardin e
arsyetimit 1 vendimit

23. Kérkuesi ka pretenduar se Kolegji Administrativ i Gjykatés sé Larté duhet té zbatonte
vendimin unifikues té¢ Kolegjeve té Bashkuara té késaj gjykate nr. 3/2013, sipas té cilit kufizimi i sé
drejtés sé ankimit nuk mund té shtrihet ndaj ankimeve té ushtruara para hyrjes né fuqi té ligjit nr.
49/2012. Megjithaté, Kolegji Administrativ né vendimin objekt kundérshtimi i éshté referuar
kufizimit t€ nenit 56 t€ ligjit nr. 49/2012 pér moslejimin e ushtrimit t€ sé drejtés sé rekursit pér
mosmarréveshjet ¢ jané me vleré mé t€ vogél se dyzetfishi i pagés minimale. Gjithashtu, nése
gjykatat e shkallés sé paré dhe apelit do té vlerésonin shumén qé DRSSH-ja, Tirané i detyrohe;j



kérkuesit edhe pér periudhén nga 30.6.2009 deri 13.2.2016 (kohé kur ai ka plotésuar kushtet e daljes
né pension), ajo do té ishte né vlerén 1,466,606 leké, pra mé e larté se kufiri ligjor 1 pércaktuar né ligj.

24. Sipas nenit 43 t€ Kushtetutés, kushdo ka té drejté té ankohet kundér njé vendimi gjyqésor né
njé gjykaté mé té larté, pérveg rasteve kur parashikohet ndryshe né ligj, pér kundérvajtje té lehta
penale, pér ¢éshtje civile ose administrative me réndési ose vleré té vogél, né pérputhje me kushtet e
parashikuara né nenin 17 t€ Kushtetutés, sipas té cilit kufizimi i t€ drejtave vendoset vetém me ligj,
pér njé interes publik dhe né pérpjesétim me gjendjen qé e ka diktuar até. Rastet dhe mjetet e
ankimit ndaj vendimeve gjyqésore pércaktohen me ligj, pra éshté ligji ai qé njeh, garanton dhe
kufizon té drejtén e palés pér t€ kundérshtuar njé vendim té gjykatés mé té ulét né njé gjykaté mé té
larté, duke mos e 1éné kété ¢éshtje né diskrecion té gjykatés.

25. Gjykata ka pohuar se e drejta e ankimit éshté vlerésuar si mundési e ¢do individi pér té pasur
mjete t€ caktuara procedurale pér t€ kundérshtuar vendimin e dhéné nga njé gjykaté mé e ulét né njé
gjykaté mé té larté, duke 1 garantuar atij (individit) té€ drejtén pér t'u pérballur me drejtésiné né té
gjitha nivelet e saj. Pra, me Kushtetuté, kujtdo i garantohet e drejta pér t’u ankuar t€ paktén njé heré
kundér ¢do vendimi gjyqésor té dhéné ndaj tij. Né funksion té ushtrimit efektiv té€ sé drejtés sé
ankimit ka réndési t€ realizohet si aspekti formal/procedural, ashtu edhe ai substancial. Kérkesat
procedurale té ankimit jané, para sé gjithash, né funksion té aksesit qé duhet té kené individét pér té
ushtruar efektivisht ankimin ndaj vendimit gjyqésor. Cdo instancé ankimuese qé njeh sistemi i
normave procedurale civile /penale éshté pjesé e sé drejtés sé individit pér t€ pasur akses né gjykaté
(shih vendimet nr. 2, daté 18.1.2017; nr. 24, daté 25.4.2016, t¢ Gjykatés Kushtetuese).

26. Né jurisprudencén kushtetuese, gjithashtu, éshté pohuar se shteti i sé drejtés nuk mund té
konceptohet pa u njohur individéve té drejtén pér t'iu drejtuar gjykatés, e cila nuk pérfshin vetém té
drejtén pér té filluar njé proces, por edhe té drejtén pér té pasur njé zgjidhje gjygésore pérfundimtare
pér mosmarréveshjen. Nése mohohet kjo e drejté, procesi konsiderohet i parregullt, sepse aksesi né
gjykaté éshté, para sé gjithash, kusht kryesor pér té realizuar mbrojtjen e té drejtave té tjera té
individit. Megjithaté, e drejta e aksesit mund t€ kufizohet kur béhet fjalé pér kushtet e
pranueshmérisé sé€ njé ankimi, t€ pércaktuara né Kushtetuté dhe ligje (shib vendimet nr. 9, daté 7.2.2017;
nr. 18, daté¢ 31.3.2014; nr. 17, daté 19.6.2009, t¢ Gyykatés Kushtetuese).

27. Nga ana tjetér, Gjykata ka theksuar se e drejta pér proces té rregullt ligjor pérfshin edhe té
drejtén pér t€ pasur njé vendim gjyqésor t€ arsyetuar, g€ i garantohet individit nga nenet 42 dhe 142,
pika 1, té¢ Kushtetutés. Arsyetimi i vendimeve éshté element thelbésor 1 njé vendimi té drejté.
Funksioni 1 njé vendimi té arsyetuar éshté t'u tregojé paléve qé ato jané dégjuar, si dhe u jep
mundésiné atyre ta kundérshtojné até. Vendimi gjyqésor, né ¢do rast, duhet té jeté logjik, i rregullt né
formé dhe 1 qarté né pérmbajtje. N térésiné e tij ai duhet konsideruar si njé unitet, né té cilin pjesét
pérbérése jané té lidhura ngushtésisht mes tyre. Vendimi duhet té mbéshtetet vetém mbi faktet qé
jané paraqgitur gjaté procesit gjyqésor dhe duhet té pérmbajé bazén ligjore mbi té cilén bazohet
zgjidhja e mosmarréveshjes, analizén e provave dhe ményrén e zgjidhjes sé mosmarréveshjes (shib
vendimet nr. 11, daté 21.4.2022; nr. 16, daté 16.3.2021; nr. 12, daté 19.3.2015, t¢ Gjykatés Kushtetuese).

28. Standardi i arsyetimit éshté i lidhur edhe me respektimin e té drejtave té tjera kushtetuese, si¢
éshté e drejta e aksesit né gjykim dhe e drejta e ankimit efektiv. Gjykata ka pohuar se né rastet kur
kérkuesi nuk merr pérgjigie pér pretendimet e tij me natyré kushtetuese, pér shkak té vendimit té
mospranimit t€ rekursit, i cenohet jo vetém standardi i arsyetimit t€ vendimit, por edhe e drejta e
aksesit, né kuptim té nenit 42 té¢ Kushtetutés, si dhe e drejta e ankimit né kuptimin substancial, e
parashikuar né nenin 43 t€ Kushtetutés (shih vendimin nr. 45, daté 3.7.2017, té Gjykatés Kushtetuese).

29. Né rastin né shqyrtim, Gjykata véren se Gjykata Administrative e Apelit, pasi ka pranuar
pjesérisht padiné e kérkuesit, né pikén 7 té dispozitivit té vendimit t€ saj ka vendosur se kundér
vendimit lejohet rekurs né Gjykatén e Larté. Ndérkohé, Kolegji Administrativ 1 Gjykatés sé Larté ka



vlerésuar se pérmbushen kushtet ligjore né lidhje me kufirin monetar té parashikuar nga neni 56,
shkronja “¢”, i ligjit nr. 49/2012, sipas € cilit nuk lejohet rekurs ndaj vendimeve pérfundimtare té
Gjykatés Administrative té Apelit pér mosmarréveshjet qé lidhen me mbrojtjen e té drejtave, lirive
dhe interesave kushtetues dhe ligjoré qé rrjedhin nga sigurimet shoqérore dhe shéndetésore, ndihma
ckonomike dhe pagesa e aftésisé sé kufizuar, me vleré mé té€ vogél se dyzetfishi i pagés minimale, né
shkallé vendi. Ajo ka argumentuar se né kohén e ushtrimit té rekursit, dyzetfishi i pagés minimale
ishte né vleré mé té larté se vlera e objektit t&€ mosmarréveshjes objekt gjykimi, pér rrjedhojé vendimi
1 Gjykatés Administrative té Apelit éshté i paankimueshém né Gjykatén e Larté (shib paragrafin 15 t¢
vendimit ¢ Gpykatés s¢ Larte).

30. Giithashtu, Gjykata konstaton se edhe pse ka qené Gjykata Administrative e Apelit, e cila ka
orientuar kérkuesin té ushtrojé té drejtén e rekursit, Kolegji Administrativ i Gjykatés sé Larté nuk ka
vlerésuar bazueshmériné e shkaqeve té ngritura né rekurs nga kérkuesi, por éshté ndalur né faktin se
vendimi i Gjykatés Administrative t€ Apelit éshté 1 paankimueshém. Pér té arritur né kété pérfundim,
Gjykata e Larté éshté bazuar vetém te disponimi 1 gjykatés sé apelit né dispozitiv, e cila ka pranuar
pjesérisht kérkesépadiné e kérkuesit dhe i ka njohur atij shumén 597.477 leké (shib paragrafi 15 t&
vendimit ¢ Gjykatés sé Larté,), pavarésisht se neni 61, paragrafi 1, 1 KPC-sé parashikon se vlera e padisé,
pra e objektit t€ mosmarréveshjes, pércaktohet né momentin e paraqitjes sé kérkesés né gjykaté. Kjo
dispozité procedurale nuk rezulton se éshté analizuar né vendimin e Gijykatés sé Larté, e cila,
gjithashtu, nuk ka arsyetuar shkaqet e qéndrimit té saj, pra pse vlera e mosmarréveshjes pércaktohe;j
nga shuma e njohur vetém pjesérisht nga Gjykata Administrative e Apelit.

31. Pér sa i pérket objektit té kérkesépadisé sé kérkuesit, Gjykata véren se megjithése nuk éshté
pércaktuar vlera konkrete e mosmarréveshjes, gjithsesi ajo éshté e pércaktueshme, pasi kérkuesi ka
pretenduar pétllogaritjen e pensionit té parakohshém té pleqérisé sipas ligjeve nr. 7496/1991 dhe nr.
9210/2004 deti né pérmbushjen e kushteve pér pension plegérie (data 13.2.2006), e cila, sipas
kérkuesit, arrin né masén 1.468.666 leké. Kjo shumé éshté mé e larté se 880.000 leké qé pérbén
dyzetfishin e pagés minimale né vend né kohén e paraqitjes sé rekursit.

32. Gjykata né jurisprudencé té vazhdueshme ka pohuar se problemet e interpretimit dhe té
zbatimit té ligjit, t€ cilat hyjné né juridiksionin e gjykatave té zakonshme, mund té merren né
konsideraté né gjykimin kushtetues vetém nése cenohen té drejta ose liri kushtetuese themelore. Né
kéto raste, Gjykata bén njé vlerésim t€ natyrés kushtetuese, qé dallon nga ai i gjykatave té
juridiksionit t€ zakonshém (shib vendimet nr. 43, daté 27.12.2022; nr. 41, daté 22.12.2022; nr. 3, daté
23.2.2016, t¢ Gpykatés Kushtetuese).

33. Bazuar né standardet e mésipérme dhe duke pasur né konsideraté rrethanat dhe faktet e rastit
konkret, Gjykata vleréson se kufizimi i parashikuar nga neni 56, shkronja “¢”, i ligjit nr. 49/2012 nuk
éshté zbatuar nga Gjykata e Larté né nivel t€ mjaftueshém qartésie. Ményra e zbatimit té ligjit nga ajo
gjykaté né dukje éshté e paarsyetuar dhe ka vendosur ndaj kérkuesit njé barré joproporcionale, e cila
nuk respekton né kété ményré balancén e drejté dhe té nevojshme midis qéllimit legjitim pér té
garantuar respektimin e kushteve formale pér té paraqitur rekurs né Gjykatén e Larté, nga njéra ané,
dhe sé drejtés pér t'iu drejtuar asaj gjykate, nga ana tjetér.

34. Nén dritén e analizés sé mésipérme, Gjykata ¢mon se Gjykata e Larté duhet té arsyetonte se
pérse né llogaritjen e vlerés sé mosmarréveshjes, qé pércakton ankueshmériné ose jo té vendimit té
apelit, 1 éshté referuar dispozitivit té vendimit té apelit dhe jo vlerés sé mosmarréveshjes qé rezulton
nga kérkesépadia. Njé arsyetim i tillé, jo vetém do t1 bénte té kuptueshme arsyet e géndrimit té
Gjykatés sé Larté, por edhe do ta pérligjte vendimmarrjen e saj. Prandaj, Gjykata vleréson se vendimi
1 Kolegjit Administrativ t€ Gjykatés sé Larté duke mos arsyetuar géndrimin e tij, si dhe duke mos i
dhéné pér kété arsye pérgjigie pérfundimtare shkaqgeve té paraqitura né rekurs, nuk plotéson kérkesat
pér proces té rregullt ligjor, si dhe krijon paqartési, duke i cenuar kérkuesit edhe té drejtén e ankimit



né njé gjykaté mé té larté dhe té drejtén e aksesit. Pér pasojé, pretendimi i kérkuesit né kété drejtim
éshté 1 bazuar dhe vendimi i Kolegjit Administrativ t€ Gjykatés sé¢ Larté duhet té shfugizohet.

35. Bazuar né sa mé sipér, Gjykata, duke mbajtur né konsideraté se né zbatim té parimit té
subsidiaritetit kontrolli 1 respektimit té standardeve kushtetuese €shté funksion edhe i Gjykatés sé
Larté, ¢mon té mos ndalet né analizimin e pretendimeve té tjera té kérkuesit, qé kané té béjné me
parimin e sigurisé juridike dhe gjykimit nga njé gjykaté e caktuar me ligj, pér sa kohé qé ¢éshtja do té
merret sérish né shqyrtim nga ajo gjykaté.

36. Né pérfundim, Gjykata vleréson se kérkesa, sipas arsyetimit t€ mésipérm, éshté pjesérisht e
bazuar dhe duhet té pranohet.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1, shkronja
“f” dhe 134, pika 1, shkronja “1”, t&¢ Kushtetutés, si dhe neneve 72 e vijuese té ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipérisé”,
té ndryshuar, njézéri,

VENDOSI:

1. Pranimin pjesérisht té kérkesés.

2. Shfuqizimin e vendimit nr. 00-2022-1625, daté 14.7.2022 té Kolegjit Administrativ té Gjykatés
s¢ Larte.

3. Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 25.4.2023.
Shpallur mé 25.5.2023.

Kryetare: Holta Zagaj
Anétaré: Elsa Toska, Marsida Xhaferllari, Ilir Toska, Sandér Beci, Sonila Bejtja, Fiona Papajorgji,
Marjana Semini, Genti Ibrahimi



